
  
 

Pargys Caillit

MYCHIONE REERIAGHT NIAU 
 
 

Yn Chiam Jee skeayl magh reeriaght wooar da hene, 
liauyr fegooish kione as fegooish cagliagh lhean, 
Niau jirmayd rʹ ee, cheer dy vaynrys wooar, 

lane jeh dagh mie, jeh berchys, ooashley , s gloyr; 
ʹsy reeriaght shen taʹn eunys firrinagh, 

mieys ʹskyn smooinaght, farraghtʹ son dy bragh. 
Ayns shoh gyn laue ny saase agh pooar e ghoo 

ard‐valley aalin niartal ren eh ʹ chroo; 
yn voalley ard ta jeant jeh claghyn deyr, 
ny straidyn rea ta peamadit lesh airh; 

daa ghorrys yeig tʹer, as ad shoh leeideil 
gys whilleen straid, ayns y chesh‐vean meeteil 

ec plaase reeoil y Jee mooar ard soilshean 
cur sollys gennal ʹ s gerjagh gys dagh ayrn. 
Er grian ny soilshey dooghyssagh erbee 
cha vel ayn feme, tʹeh gyn scadoo gyn oie, 

un laa gial rieau, nagh bee dy bragh ec kione ‐ 
gloyr Yee yn yillid as y soilshey tʹ ayn. 

Jeh foays y valley verchagh shen dy loayrt 
faillee my ghlare, cha voddym coontey , choyrt 

jehʹn vaynrys sloo; son reddyn spyrrydoil 
ta ard ʹskyn schlei as tushtey feill as fuill. 

 
 

 

 


	 

